
Политика за воспоставување на систем за заштита на лични податоци на  Здружението 
на граѓани за ретки болести ЖИВОТ СО ПРЕДИЗВИЦИ Битола 

 

Заради усогласување на Здружението ЖИВОТ СО ПРЕДИЗВИЦИ Битола со Законот за заштита 
на личните податоци (сл.весник бр. 42/20) и Правилникот за безбедност на обработката 
на лични податоци (сл. весник бр.112/20) се поставува политика за воспоставување на 

систем за заштита на личните податоци со следниот тек 

 

1. Цел и опсег на политиката 

Политиката за воспоставување на систем за заштита на личните податоци има за цел 
да ги заштити правата и интересите на вработените лица, лицата од органите на 
управување како и лица и семејства со ретки болести – членки на Здружението ЖИВОТ 

СО ПРЕДИЗВИЦИ Битола, согласно Законот за заштита на личните податоци (сл.весник 
бр. 42/20) и Правилникот за безбедност на обработката на лични податоци (сл. весник 
бр.112/20). Контролорот кој располага со лични податоци од субјектите се обрзува да 
ги чува личните податоци во сеф или ормар со клуч/катанец, односно во компјутер со 
лозинка или телефон со лозинка (или отпечаток од прст). Пренесување на личните 
податоци на субјектите на лични податоци или трети лица се спроведува по претходно 
писмено барање, консултација со офицерот и согласно Законот за заштита на личните 
податоци (сл.весник бр. 42/20) и Правилникот за безбедност на обработката на лични 
податоци (сл. весник бр.112/20). Сите лица кои имаат пристап до личните податоци на 
субјектите се обврзани да потпишат изјава за тајност и заштита на обработката на 
личните податоци со која се обврзуваат дека нема да пренесат лични податоци на 
трети лица без претходен налог од контролорот во усна или писмена форма.  

2. Законитост – Здружението ЖИВОТ СО ПРЕДИЗВИЦИ Битола, располага со лични 
податоци: 

-Евиденција на вработени лица – досиеа на вработени лица, евиденција на плати – 
согласно Законот за работни односи и Зконот за евиденција во областа на трудот, каде 
се обработуваат следните категории на лични податоци: - име, презиме и татково име 
на работникот; -единствен матичен број на граѓанинот (ЕМБГ) -ден, месец и година на 
раѓање, -место на раѓање (општина, населено место и држава); - пол (машки-женски); - 
живеалиште и адреса (општина, населено место, улица и број и држава); - припадност 
на заедниците; - место на работа (општина, населено место, улица и број, држава); - 
степен и вид на завршено образование (без образование, основно училиште, средно 
училиште, више, факултет, магистри и доктори на науки); - степен на стручна 
подготовка, (НКВ, ПКВ, КВ, ВКВ, ССО за занимање): - завршени програми за стручно 
оспособување (обука, доквалификација и преквалификација ) и - посебни знаења и 
способности (компјутерски способности, знаење на странски јазици и други вештини); 
- шифра и опис на занимање; - работно време на работникот (полно работно време 



или скратено); - стаж на осигурување до стапување на работа кај работодавачот; - 
траење на работниот однос: - на неопределено време и - на определено време; - дали 
е трудов инвалид; - датум на засновање на работниот однос; - датум на престанок на 
работниот однос; - основа за престанок на работниот однос; 

-Евиденција на лица во органите на управување на Здружението ЖИВОТ СО 

ПРЕДИЗВИЦИ Битола  –Членови на Собранието на Здружението ЖИВОТ СО ПРЕДИЗВИЦИ 

Битола, а преку него и во Претседателство и Раководството согласно Законот за 
здруженија и фондации, каде се обработуваат следните категории на лични податоци: 
- име и презиме, ЕМБГ, адреса, Телефонски број и трнсакциска сметка.  

- списоци на членови на Здружението ЖИВОТ СО ПРЕДИЗВИЦИ Битола, добиени преку 
потпишување на пристапна изјава и согласност, каде се обработуваат следните 
категории на лични податоци: име и презиме, адреса  (не секогаш), поврзаност со 
ретка болест, контакт телефон, електронска адреса.  

3. Безбедност при обработка на личните податоци – преку следење на пропишаните 
процедури и политики за заштита на личните податоци во кои се опишани техничките 
и организациски мерки за овластени лица на контролорот.  

4. поделба на должности и одговорности – Претседателството на Здружението ЖИВОТ СО 

ПРЕДИЗВИЦИ Битола ги усвојува прпроцедурите за заштита на личните податоци, 
Политика за воспоставување на систем за заштита на лични податоци, Рок на чување, 
анализа на ризик, евиденција на овластени лица. Раководството го надгледува 
системот за заштита на личните податоци и ја оценува ефективноста на управувањето 
со ризици, систем на интегрирани контроли и управување, препорачува спроведувње 
на дополнителни мерки за подобрување на ефикасноста и ефективноста при 
имплементација на корективни мерки.  

5. Офицер за заштита на лични податоци (Моментално не е определен, бидејќи 
моментално до податоците пристап има само управителот/претседателот на 
здружението кој е и единствен вработен во здружението) – Доколку понатамошно се 
воспостави дека е потребно ќе биде назначен офицер за заштита на лични податоци 
со следниот опис: офицерот за заштита на личните податоци на соодветен начин и 
навремено е вклучен во сите прашања поврзани со заштитата на личните податоци. 
Офицерот има подршка за заштита на личните податоци при извршувањето на 
работите по законот за заштита на л.п, преку обезбедување на ресурси неопходни за 
извршување на работите и пристап до личните податоци и операциите на обработка, 
како и одржување на неговото стручно знаење. Офицерот за заштита на личните 
податоци делува самостојно односно не добива никакви упатства од највисокото 
раководно ниво на контролорот во однос на извршувањето на неговите работи. 
Офицерот за заштита на личните податоци не може да биде сменет или казнет за 
извршувањето на своите работи. Офицерот за заштита на личните податоци директно 
одговара пред највисокото раководно ниво на контролорот. - Субјектите на личните 
податоци може да го контактираат офицерот за заштита на личните податоци за сите 
прашања поврзани со обработката на нивните лични податоци и за остварувањето на 
нивните права според законот за заштита на л.п. -Офицерот за заштита на личните 



податоци е должен да ја почитува тајноста или доверливоста во однос на 
извршувањето на своите работи, во согласност со закон.- Офицерот за заштита на 
личните податоци може да врши и други задачи и должности. Контролорот или 
обработувачот е должен да обезбеди дека таквите задачи и должности не доведуваат 
до судир на интереси. Офицерот за заштита на личните податоци ги врши најмалку 
следните работи: ги информира и советува контролорот или обработувачот и 
вработените кои вршат обработка соодветно на нивните обврски според одредбите на 
законот за заштита на л.п; 

-ја следи усогласеноста со овој закон, со други засегнати закони кои се однесуваат 
на заштитата на личните податоци во Република Северна Македонија, како и со 
политиките на контролорот или обработувачот во однос на заштитата на личните 
податоци, вклучувајќи распределување на одговорности, подигнување на свеста и 
обучување на вработените кои што учествуваат во операциите на обработка, како и 
вршење на ревизии за заштита на личните податоци; 
- каде што е потребно, дава совети во однос на процената на влијанието на 
заштитата на личните податоци и го следи извршувањето на процената во 
согласност со закон 
-соработува со Агенцијата; 
-дејствува како контакт точка за Агенцијата во однос на прашањата поврзани со 
обработката, консултација како и советување според потребите за сите други 
прашања. 
- При извршувањето на своите работи, офицерот за заштита на личните податоци 
ги зема предвид ризиците поврзани со операциите на обработката, како и 
природата, обемот, контекстот и целите на обработката.  

6. Пристап на трети лица - Заради обезбедување на заштита на личните податоци 
и ограничување на пристапот на трети лица, личните податоци се чуваат во 
сеф/ормар со клуч, а компјутерот е заштитен со лозинка за секој пристапувач 
поединечно.  

7. Одредби за ревизија на Политиката – Политиката за воспоставување на систем 
за заштита на личните податоци се ревидира еднаш на 2 години или по потреба 
согласно измените на Законот за заштита на лични податоци како и правилникот за 
безбедност на обработката на личните податоци.  

Политиката за воспоставување на систем за заштита на личните податоци во Здружението 
ЖИВОТ СО ПРЕДИЗВИЦИ Битола се применува од 04.08.2021 година. 

 

ПРЕТСЕДАТЕЛ, Весна Алексовска

 


